
Lanak hasi dira daborduko, Gaztelumendiko plazatxoa berritzeko, adinekoentzako eta adin txikiko
pertsonentzako ariketa-jolaslekuekin, bankuekin eta “pet friendly” iturriarekin

53 aparkaleku gehiago Gaztelumendin eta Elorrin,
hobekuntzak irisgarritasunean eta argiztapenean

Aste honetan hasi dira Algortako
Elorri eta Gaztelumendi Kkalee-
tan espazioa berrantolatzeko eta
birbanatzeko lanak, eta ondorioz
aparkaleku-plaza gehiago sortuko
dira. Izan ere, Sarrikobaso aldean
egindako Getxo Txukun parte-har-
tze prozesuan herritarrek plan-
teatutako beste eskaera bat da.
Elorrin 18 plaza irabaziko dira,
42 izango dira guztira, eta Gazte-
lumendin 35 gehiago, 87 guztira.
Gainera, irisgarritasuna hobetuko
da espaloiak jaitsiz eta zabalduz.

Elorri, Gaztelumendi eta Kasune
(zati bat) kaleak ere asfaltatuko
dira berriro, eta Gaztelumendiko
plaza txikiaren egonlekua berri-
tuko da, adineko eta adin txikiko
pertsonentzako  ariketa-jolasle-
kuekin, bankuekin eta pet friendly
iturriarekin. Halaber, iturriak be-
rrikusiko dira eta zakarrontzi be-
rriak jarriko dira inguruan.

Inguru horretan sodio-lurrunezko
luminarien ordez led luminariak
jarriko dira. Guztira, 119 argi be-
rrituko dira auzoko zenbait kale
eta parkeetan.

Lanak egiteko epea 11 astekoa da.
“Esku-hartze hau Sarrikobason ‘Getxo

eta egonleku berriak

Txukun’ ekimenaren bidez egindako
entzute- eta partaidetza-prozesutik
sortutako proiektu nagusietako bat da,
eta egindako ekarpenak auzoa hobetze-
ko jarduera zehatzetan pixkanaka nola
gauzatzen diren erakusten du. Ekimen
honetara bideratu ditugun 200.000
eurorekin  planteatutako  jarduketa
guztietara iristen ez ginenez, 165.000
euro gehiago gaitu ditugu horiek bete
ahal izateko. Guztira, 365.000 euro
inbertituko ditugu”, adierazi du
Amaia Aguirre alkateak.

“'Getxo Txukun’ prozesutik hainbat
jarduketa mota sortu ziren: batzuk

Gaztelumendiko plazatxoa

mantentze- eta hobetze-lan txikiak,
dagoeneko gauzatzen joan direnak,
eta jada herritarrei jakinarazi zaizkie-
nak; eta beste batzuk, irismen handia-
gokoak, hautemandako beharretatik
eratorritakoak, horien artean Gazte-
lumendi, Elorri eta Kasune kaleetako
esku-hartze hau. Gainera, gaur egun
saneamendu eta hornidura sareak be-
rritzen ari dira, eta, aurrerago, lan-
tzen ari garen Sarrikobaso kalearen
beraren berrurbanizazio integralera-
ko proiektua ezagutaraziko dugu”,
azpimarratu du Janire Ocio Az-
piegitura, Obra eta Zerbitzuetako
zinegotziak.

Getxo Eszena Kalean. Antzerkia. Hilak 11,
larunbata, 18:30h, Areetako Geltokiko
plazan, “Alonso, ezinezko mandatuen
mezularia”, Hortzmuga Teatroarekin.

GENDA

Kristalezko Kioskoa. Hilak 12, igandea,
13:30h, Muxikebarriren aurrealdean,
Anna Sztostak Quintet.

Martxan da
Ereagarako doako
anezka busa

Uda honetan Algortako goiko aldea
eta Areeta Ereaga hondartza/Arri-
luze inguruarekin lotuko dituen
anezka busaren zerbitzua martxan
dajada. Ekimen hau helburu bikoitz
batekin sortu da: Ereagako igogailua
modernizatzen den bitartean mugi-
kortasun alternatiba bat eskaintzea
eta, aldi berean, hondartza eremua-
rekiko lotura hobetzea, udalerriko
bizilagunek helarazitako eskaera.

Anezka-zerbitzua doakoa da eta
astelehenetik igandera dabil, jaiegu-
nak barne, 10:00etatik 20:00etara, 20
minutuan behin, gutxi gorabehera.

Bus-anezkaren geralekuak honako
hauek dira:
1.) Basagoiti etorb., 47
2.)Marqués de Arriluce e Ibarra
Pasealekua
3.) Zugatzarte etorb., 2
4.) Marqués de Arriluce e Ibarra
Pasealekua
5.) Algorta etorb., 74.

Zerbitzua hiru hilabetez emango
da autobus irisgarri baten bidez;
tamaina ertainekoa da, udalerri-
ko kaleen ezaugarrietara egokitu-
ta dago eta mugikortasun urriko
pertsonentzako lekua du. Horrela,
Udalak mugikortasun hurbil, in-
Klusibo eta herritarren beharretara
egokitua bultzatzeko konpromisoa
indartzen du.

UZTAILAK 2 OSTEGUNA

Koru kontzertuak. 20:00etan,
Kristo Eroslearen parrokian, Kan-
tika Korala.

Getxo Jazz. Hirugarren Milur-
teakoa. 19:00etan, Algortako
Geltokiko plazan, Scannapieco-
-Geremia Quintet. Doan. Talde
lehiaketa. 21:00etan, Muxike-
barrin, Cristopher Pérez Quartet.
Ondoren, kontzertua, Camille
Thurman & The Darrell Green
Quartet. 15 euro.

UZTAILAK 3 OSTIRALA

Getxo Jazz. Marching Band.
19:00-21:00, Algortako kalee-
tatik, ElI Puntillo Canalla Brass
Band. Hirugarren Milurtekoa.
19:00etan, Algortako Geltotiko
plazan, Idle moments. Doan. Tal-
de lehiaketa. 21:00etan, Muxi-
kebarrin, Frame. Ondoren, kon-
tzertua, Charles Lloyd Quartet.
25 euro. Jam session. 23:45¢ean,
Piper’s Irish Pubean.

UZTAILAK 4 LARUNBATA

Getxo Jazz. Familiarako saioak.
13:00etan, Algortako Geltokiko
plazan, “Jazz for children”. Doan.
Marching Band. 13:00-14:30 eta
19:00-21:00, Algortako kaleeta-
tik, El Puntillo Canalla Brass Band.
Getxo Eszena Kalean. 18:30ean,
Bizkaia Zubia-Areetako Geltokiko
plaza-Santa Eugenia, “Go go &
stay stay Street”, Mimo’s Dixie
Bandarekin.  Hirugarren  Mi-
lurtekoa. 19:00etan, Algortako
Geltokiko plazan, losu Izaguirre
Sextet. Doan. Talde lehiaketa.
21:00etan, Muxikebarrin, Lurium.
Ondoren, kontzertua “Sketches
of Latin Miles”, Pepe Rivero (pia-
noa eta zuzendaritza musikala),
Georvis Picok (bateria), Jorge Vis-
telek (tronpeta), Reinier Elizalde
“El Negron” (baxua eta kontraba-
xua), Yuvisney Aguilar (perkusioa),
Roman Feliuk (saxo altua) eta
Daniel Lopez “Donny” (teklatuak).
20 euro. Jam session. 23:45ean,
Piper’s Irish Pubean.

Ingurumen Aretoa. 10:30-11:30
eta 12:0-13:00, AZTERTU progra-
ma: “Sentsazioak eta esperimen-
tuak kostalde osasuntsu batean”.
6 urtetik aurrera. |zena aldez au-
rretik eman behar da. www.inqu-

rumenaretoagetxo.eus

Antzeztutako bisita. Portu
Zaharra bere sustraietatik.
11:00etan. Irteera  Ereagako
Turismo Bulegotik. 6 euro (12
urtetik beherakoak, doan). Info:
https://labur.eus/pohn6xfb

UZTAILAK 5 IGANDEA

Getxo Jazz. Marching Band.
13:00-14:30, Algortako Gelto-
kiko plazan, EI Puntillo Canalla
Brass Band. Familiarako saioak.
13:00etan, Algortako Geltokiko
plazan, “Thalatha”. Doan. Krista-
lezko Kioskoa. 13:30ean, Muxi-
kebarri aurrean, Indigo Jazz. Hi-
rugarren Milurtekoa. 19:00etan,
Algortako Geltokiko plazan, Borja
Barrueta. Doan. Talde lehia-
keta. 21:00etan, Muxikebarrin,
lehiaketaren irabazlea. Ondoren,
kontzertua, Immanuel Wilkins
Quartet. 22 euro.

UZTAILAK 8 ASTEAZKENA

Bertso Jaialdi Mundiala.
19:00etan, Muxikebarrin, Algor-
tako Bertso Eskolak antolatutako
ikuskizuna.  Gonbidapenarekin.
www.bertsozale.eus

Aurkezpen literarioa. 19:00etan,
Romo Kultur Etxean, “La nifia del
trastero” liburuaren aurkezpena
(gazteleraz), bere egilea Monica
Carorekin.

UZTAILAK 11 LARUNBATA

Antzeztutako bisita. Portu
Zaharra bere sustraietatik.
11:00etan. Irteera, Ereagako
Turismo Bulegotik. 6 euro (12
urtetik beherakoak, doan). Info:
https://labur.eus/pohn6xfh

Getxo Eszena Kalean. Antzer-
kia. 18:30ean, Areetako Gelto-
kiko plazan, “Alonso, ezinezko
mandatuen mezularia”, Hortzmu-
ga Teatroarekin.

UZTAILAK 12 IGANDEA

Kalean kantuz 12:30etik aurrera,
kalejira Biotz Alai abesbatzarekin
abesten. Ibilbidea: Bidezabal pla-
za, San Nikolas, Tilo eta Satistegi.
Aldez aurreko entseguak herritar
guztientzat zabalik, hilaren 7an
eta 9an, 20:30ean, Telletxe kale-
ko 2-Bko lokaletan.

Kristalezko Kioskoa. 13:30ean,
Muxikebarriren aurrealdean,
Anna Sztostak Quintet.

Koru kontzertuak. 18:00etan,
Kristo Eroslearen parrokian, Eus-
kal Herriko Gazte Abesbatza.

Ingurumen Aretoa. 10:30-11:30
eta 12:0-13:00. Elkarlaneko tai-
lerra: “Ingurumen Aretoko bara-
tzerako txorimaloak”. 3 urtetik
aurrera. lzena aldez aurretik
eman behar da. www.ingurume-

naretoagetxo.eus

LANPOLTSA
SALEROSKETA

GALDUTAKOAK

- Bulegoa salgai Areetako me-
troaren inguruan. Bi gela ditu
kanpora, ur/hustubide hartunea-
rekin. Tel.: 681 907 853.

- Pintorea / papereztatzailea.
Pintura, oro har. Lan bernizatuak,
gotelea, papereztaizeak, pisu
o0soak, komunitateak eta abar
egiten dira. Profesionala. Tel.:
663 538 983 (José).

- Ingelesa. Irakasleak eskola par-

tikularrak ematen ditu udan. Tel.:
687 00 06 50 (Romo).

- Salgai C4 HDI 1.6 110 CV SX,
2005¢ekoa. Diesela. Gutxi kontsu-
mitzen du. Konponketen historiala
eta IAT eguneratua. Getxoko zir-
kulazio baimena. Prezio negozia-
garria. Kontaktua: mbl.nadalmay
@gmail.com, divasubjetiv@
gmail.com eta tel: +34 646 522
829 (WhatsApp soilik).

- Andrazkoa adineko pertsonak
zaintzeko lan bila dabil. Gauak eta
arratsaldeak. Tel.: 619 36 34 21

- Pisua alokatzen dut Astrabu-
duan. Anbulatorioaren ondoan.
3 logela, egongela, atondoa,
sukaldea eta bainugela. 2. so-
lairua. Ekainean bizitzera sar-
tzeko. Prezioa: 1.000 euro. Tel.:
618 60 24 67.

- Garajea salgai, trastelekua-
rekin, Algortan, Basarrate ka-
lea 11. Auto ertainerako. Tel.:
618 60 24 67.

Norberaren iragarkiak direnez gero, aldizkari hau ez da horien edukiaren egiazko-

tasunaren erantzule izango.

Udala lanean ari da Ereagako aldagailu
inklusiboen jarraipena bermatzeko

Udalak jakinarazi du uda ho-
netan ezinezkoa izango dela
Ereagako hondartzan alda-
gailu inklusiboen zerbitzua
izatea, eta dagoeneko lanean
ari dela 2027an zerbitzua be-
rreskuratu ahal izateko.

Azken bi urteetan, laguntza-
-premia handiak dituzten
pertsonen irisgarritasuna eta
inklusioa hobetzeko auke-
ra eman du zerbitzu horrek,
hondartzan dauden bitartean
haien higienerako eta zain-
tzarako gune egoki bat erraz-
tuz.

Zerbitzu hori ematen zuen
enpresa espezializatuak zer-

bitzua garatzen ez jarraitze-
ko erabakia jakinarazi du.
Egoera horren aurrean, eta
gure inguruan epe laburrean
alternatiba  espezializatuak
aurkitzeko zailtasuna ikusi
ondoren, Udalak kontrata-
zio-prozedura bati ekin dio,
lau urterako lizitazio baten
bidez.

Aurreko baldintzetan zerbi-
tzua ematen jarraitzea ezi-
nezkoa zela Udalak jakin
zuenetik, etengabeko ha-
rremana izan du Aldatzaile
Inklusiboen Elkartearekin
(ACCI), eta haren jarraipena
bermatzeko aukera desberdi-

nak aztertu ditu.

Prozedura hori izapidetzeko
behar diren epe administrati-
boek bideraezin egiten dute
aldagailu inklusiboak aur-
tengo udan izatea. Hala ere,
Udala dagoeneko lanean ari
da 2027an zerbitzua berres-
kuratu ahal izateko.

“Badakigu zerbitzu hori oso ga-
rrantzitsua dela pertsona asko-
rentzat eta haien familientzat.
Horregatik, uda honetan alda-
gailu inklusiboak edukitzea po-
sible izango ez den arren, lanean
ari gara 2027an Ereagan berriro
martxan egon daitezen, lagun-
tza-premia handiak dituztenen-
tzako gune irisgarri, seguru
eta duina bermatuz”, adierazi
du Janire Ocio Azpiegitura,
Obra eta Zerbitzuetako zine-
gotziak.

Horrela, Getxoko Udalak be-
rretsi egiten du irisgarritasun
unibertsalaren, inklusioaren
eta gure hondartzetako era-
biltzaile guztientzako zerbi-
tzuen etengabeko hobekun-
tzaren aldeko konpromisoa.

“La Terraza” ustiatzeko emaklda kontratua
suntsitutzat jo da

Udaleko osoko bilkurak
Ereagako “La Terraza” erai-
kina wustiatzeko emakida-
-kontratua suntsitutzat jo
zuen ekaineko saioan, hain-
bat hilabete-sariren kanona
ordaintzeko betebeharra ez
betetzeagatik eta etengabe
ixteagatik. Puntua aurrera
atera zen alderdien adosta-

sunarekin, Elkarrekin Po-
demos izan ezik, ez baitzen
bertan izan.

EH-Bilduk adierazi zuenez,
“Udalari zor zaion guztia ko-
bratuko dela bermatu behar
da, dagoeneko ordaindutakoaz
gain. Etorkizunean pentsatu
eta plegu tekniko berriak atera

“Busti Zaitez” ekimenaren
beste edizio bat Esklerosi
Anizkoitzagatik

Igandean, uztailak 5, Busti
Zaitez topaketa solidarioan
bustiko dira Euskadiko uda-
lerri askotako mila herritar.
Eugenia Epalza Esklero-
si Anizkoitza Fundazioak
hainbat jarduera antolatu
ditu aipatutako gaixotasun
kroniko eta neurodegenera-
tibo horri ikusgarritasuna
emateko. Horrek Euskadiko
2.800 eta estatuko 55.000 per-
tsonarengan du eragina.

Ekitaldi nagusia, ohi bezala,
12:00etan izango da Ereaga
hondartzan, eta oraingoan,
dantza solidarioko pista han-
di bat bihurtuko da. Arrigu-
nagan eta Faduran ere igeri

egingo dute Esklerosi Aniz-
koitzagatik.

Esklerosi
B Amkoutzaren alde

behar dira zerbitzu hau herri-
tarrei lehenbailehen eskaintze-
ko”. Udal Gobernutik eran-
tzun zutenez, “ebazpenaren
ondoren eraikina ikuskatu ahal
izango dugu, instalazioak nola
dauden ikusi eta aspalditik lan
egiten ari garen plegu berriak
definitu ahal izango ditugu,
dauden legezko baliabideak
erabiliz behar den guztia ko-
bratzen saiatzeaz gain” .

Mozioak

Mozioen atalean, testimo-
nial izaerarekin, ez exeku-
tiboa, PPk aurkeztutako
bat onartu zuten. Horretan
eskatu zuen Udaleko Oso-
ko Bilkurak, ez Alkatetzak,
zerbitzuak kontratatzeko
eta esleitzeko klausula ad-
ministratibo eta teknikoen
pleguak onartzea, udal ber-
deguneak eta lorezaintza
garbitu, zaindu eta man-
tentzeko zerbitzuaren kon-
tratuari dagokionez. Hori
guztiz legezkoa dela azpi-
marratu zuten gobernutik.

Publikoaren  galde-eskeen
txandan, parte hartu zute-
nek, osoko bilkura honetan
ere, udalerriko inausketari
eta lorezaintzari buruzko hi-
tzak luzatu zituzten.




Immanuel Wilkins

Charles Lloyd

Pepe Rivero

Charles Lloyd, “Sketches of Latin Miles” Pepe Riverorekin eta Immanuel
Wilkins Getxo Jazzaren azken txanpan

Getxo Jazzak asteburu honetan
ekingo dio azken txanpari, adin
guztientzako kontzertu eta jardue-
ren programarekin.

Abonu-kontzertuak

21:00etatik aurrera, Muxikebarrin,
Talde Lehiaketako emanaldiak eta
kontzertu nagusiak izango dira.

Ostiralean, hilak 3, Frame laukote
italiarrak lehiaketan parte hartu
ondoren, Charles Lloyd saxofoi jo-
tzaile ospetsua igoko da oholtzara,
Gerald Clayton pianistak, Harish
Raghavan kontrabaxu jotzaileak
eta Kweku Sumbry bateria jotzai-

leak lagunduta (25 euro).

Larunbatean, hilak 4, lehiaketa-
ren azken emanaldia izango da,
Lurium seikote frantsesaren par-
te-hartzearekin. Sketches of Latin
Miles proposamena aurkeztuko
dute. Pepe Rivero piano-jotzai-
lea buru duen proiektua da, eta
tradizioaren eta berrasmaketaren
artean, memoriaren eta pultsu
garaikidearen artean taupadak
jartzen dituen soinu-bidaia bat
proposatzen du. Berarekin batera,
Georvis Pico (bateria), Jorge Vis-
tel (tronpeta), Reinier Elizalde EI
Negron (baxua eta kontrabaxua),

Kalejira Biotz Alairekin abestuz

Biotz Alai abesbatzak datorren
igandean, uztailak 12, Algortako
kaleetan kantatzeko kalejira ba-
tean parte hartzera gonbidatzen
ditu herritar guztiak, gizon zein
emakume. Kantu kalean izenare-
kin, eta taldearen 60. urteurrena
ospatzeko ekitaldien barruan,
pertsona guztiak abesbatzarekin
abestera animatu nahi dituzte.

H\k | — -

Aurretik, bi entsegu izango dira
elkarteko lokaletan (Telletxe 2-B)
hilaren 7an eta 9an, 20:30ean. Hi-
laren 12an, 12:30ean, kalejira Bide-
zabalen hasiko da, Ezki plazatik
jarraitu eta Satistegin amaitzeko.

Informazio gehiago bere sare so-
zialetan: @biotzalai eta @Biotz-
AlaiAbesbatza.

-\ )

indigo Jazz-aren proposamen dotore eta kementsua
“Kristalezko Kioskoan”

Indigo Jazzek, jazz klasikoan eta swingean Estatu mailan erreferentzia den ban-
detako batek, kontzertua eskainiko du igande honetan, hilak 5, 13:30ean, Muxi-
kebarriren aurrealden, Kristalezko Kioskoaren barruan eta Getxo Jazzaren espa-
rruan. Cuca Albert abeslari eta ekoizleak gidatuta, taldearen ezaugarri nagusia
swing, hot jazz eta blues goiztiarra bezalako generoen interpretazio dotore eta
kementsua da. Swing Side Bilbao dantza eta animazioa izango dira.

Yuvisney Aguilar (perkusioa),
Romén Feliu (saxo altua) eta Da-
niel Lopez Donny (teklatuak) ari-
tuko dira (20 euro).

Igandean, hilak 5, Talde Lehiaketa-
ko talde irabazlearen emanaldiaren
ondoren, Immanuel Wilkins saxofoi
jotzaileak itxiko du jaialdia, egungo
jazzeko figura garrantzitsu eta be-
rritzaileenetako bat. Micah Thomas
pianoan, Ryoma Takenaga baxuan
eta Kweku Sumbry baterian izango
dira (22 euro).

Informazioa eta sarrerak: https:[ /
labur.eus/ ghwbszcc

Beste jarduera batzuk

Getxo Jazzak, gainera, adin guz-
tientzako doako beste jarduera ba-
tzuk programatu ditu asteburu ho-
netarako.

Hirugarren — Milurtekoa  zikloko
kontzertuez gain, 19:00etan, Al-
gortako Geltokiko plazan, familia
kontzertuak izango dira larunbat
eta igandean, hilaren 4an eta 5ean,
13:00etan, agertoki horretan ber-
tan. Jam sessions saioak ere izango
dira Piper’s Irish Puben gauerdian
eta El Puntillo Canalla Brass Band
taldea herriko kaleetan zehar ibi-
liko da.

Bertso Jaialdi Mundiala

Bertso jaialdi Mundiala izango da
datorren uztailaren 8an, 19:00etatik
aurrera, Muxikebarriko Ereaga are-
toan. Sarrera doakoa izango da eta
gonbidapenak eskuragarri daude
www.bertsozale.eus webgunean.
Jone Uria (getxotarra), Xabat Illa-
rregi, Maialen Lujanbio, Etxahun
Lekue, Sustrai Colina eta Alaia
Martin bertsolariek hartuko dute

parte ikuskizunean.

Jaialdi esperimental honek, lehen
mailako bertsolarirekin eta gai se-
kretuarekin, mende laurdena dara-
ma bertsolaritza etengabe berritzen.
Aurtengo edizioak ere ildo berari
eutsiko dio, txispak, umoreak eta
ustekabeak gidatuko baitute saioa
berriro, eta publikoa proposamena-
ren parte aktibo bihurtuko delako.

“Go go & stay stay street”, jazz erritmoko ikuskizun
ibiltaria

Getxo Eszena Kalean jaialdiaren programazioak ere bat egingo du larunba-
tean, hilak 4, udalerriko jazz espirituarekin. 18:30etik aurrera, Bizkaia Zubi-
tik eta Geltokiko eta Santa Eugeniako plazetatik igaroz, Mimo’s Dixie Band
taldeak Go go & stay stay street ikuskizun ibiltaria eramango du kalera.
Publikoak sei mimo ikusi ahal izango ditu, oso dibertigarriak, 20ko hamar-
kadako dixieland generoko musika tresna bereizgarriak erabiliz.




Galeako Gotorlekuaren Plan

Estrategikoa egiteko
lehiaketa

Punta Begofia Fundazioaren Pa-
tronatuak, Udaleko talde guztiek
osatutako erakundeak, Galeako
Gotorlekuaren Plan Estrategikoa
egiteko lehiaketaren ebazpena
onartu zuen ekaineko bilkuran.
Lehiaketa urte honetan zehar
egingo da, proiektuari dagozkion
egokitzapen eta parte-hartze so-
zialeko jarduketak garatzearekin
batera. Gotorlekua irekitzea izan
zen Getxoko herritarrek gehien
bozkatu zuten bigarren aukera,
2025erako Aurrekontu Parte-har-
tzaileen barruan, eta dagoeneko
abian jarri da berreskurapen eta
erabilera sozialerako prozesua.

Patronatuaren bilera horretan
Udalbatzaren bisita bat proposa-
tu zen, ekainaren erdialdean egin
zena eta udal ordezkaritza zabala
bildu zuena. Bisitan, Patronatuak
Plan Estrategikoa egiteko lehia-
ketari buruz erabakitako ildo na-
gusiak eta baldintzak azaldu eta
garatu zituen Fundazioko zuzen-
dariak. Hona hemen ildo eta bal-
dintza horiek:

e Gizartearen parte—hartzea, pro-

zesuaren fase guztietan integra-
tua, erabakiak hartzekoa barne.

e Iraunkortasun sozio-ekonomi-
koa, monumentuaren berresku-
rapen fisikoa, funtzionala eta
etorkizuna bermatzeko.

e Haren ondare-balioak zorrotz
errespetatzea, oinarrizko babes-
-mailatik abiatuta, baina bere
balio aparta kontuan hartuta,
eta babes handieneko kultura-
-intereseko ondasun baten be-
tekizun eta eskakizun berberak
aplikatuta.

Bisitan hainbat alderdi jorratu
ziren, hala nola Gotorlekuaren
gizarte-, kultura- eta paisaia-
-ahalmena; Getxorako, Bizkaira-
ko eta Euskadirako ondare gisa
duen Dbalioa; berreskuratzeak
eskain dezakeen gizarte-itzulera
garrantzitsua; prozesuaren an-
tolamendua, epe laburrean era-
bat erabili ahal izan dadin, baita
hurrengo legegintzaldian ere, eta
erakundeen inplikazioaren beha-
rra inbertsio mugatu bati ekite-
ko, herritarrentzat, tokikoentzat
eta bisitarientzat, onura handia
izango duena.

Bizilabek LHko 5. eta 6.eko gazteak
hurbilduko ditu Zientziara eta
Teknologiara euskaraz

Esperimentatu, ikertu eta garatu
sormena! lelopean, zientziarekin,
teknologiarekin eta etorkizuneko
talentuarekin lotutako Bizilabe es-
kolaz kanpoko euskarazko ekintza
jarriko du martxan datorren ikas-
turtean Udalak, Elhuyarrekin bate-
ra, 10 eta 12 urte arteko gazteentzat.
Helburua izango da horiek, era di-
bertigarrian eta erakargarrian, tek-
nologia eta zientzia euskaraz goza-
tzea, genero ikuspegia txertatuta.
“Gure seme-alabak zientziara, esperi-
mentaziora eta sormen teknologikora
hurbildu nahi ditugu. Aukera berriak
ireki nahi dizkiegu, balio erantsi handi-
ko ikasketak, lanbideak eta bizi-proiek-
tuak ezagutu ditzaten. Hori guztia,
gainera, euskaraz egin nahi dugu, argi
eta garbi erakutsiz neskek ere beren le-
kua dutela alor horietan. Horregatik,
parte hartzera animatu nahi ditugu”
nabarmendu du Zaloa Campillo zi-
negotziak.

Saioetan gazteek jarduera askotan
parte hartuko dute. Aitziber Lasa,
Elhuyarreko arduradunak azaldu
duenez, “gazteek proiektuak eta es-
perimentuak landuko dituzte, erronka
berriak ebatziko dituzte... ikerketan
adituak diren profesionalek lagundu-

ta, mundu profesionalera hurbilduz.
Aniztasuna nahi diequ helarazi gaie-
tan, zientzian eta teknologian dauden
estereotipoak hautsiz, batez ere neskek
ere ikus dezaten beren burua zientzian
etorkizunean” .

Bizilabe ekimenaren berri zabaltze-
ko Udalak aipatutako gazteen etxee-
tara bidali du eskutitz bat eta Elhu-
yar hainbat DEMO eskaintzen hasi
da ikastetxetan.

Izenematea

2015ean eta 2016an jaiotakoek aipa-
tutako eskolaz kanpoko jardueran
parte hartu ahal izango dute, 2026ko
urritik 2027ko maiatzera, Bentan
(k/Maidagan 53), astelehenetan,
17:00etatik 18:30era edo 18:30etik
20:00etara. Kuota 45 eurokoa izango
da, familia ugaria edo guraso baka-
rreko familiakoentzat 30 eurokoa,
eta DBEa jasotzen duten familia-
koentzat 12 eurokoa.

Izenematearen lehen epea uztailaren
6ra arte izango da eta bigarrena, uz-
tailaren 7tik irailaren 22ra. Inskrip-
zioa: https:/ /labur.eus/hgufdxcu
edo https:/ /bizilabe.elhuyar.eus
Informazioa: www.getxo.eus/euskara

/945 edo 94 466 00 10 zenbakia.

Eduardo Porset igerilari
beteranoa, bigarren
Randeko Batailan

Eduardo Porset algortarrak, 63 urtekoa eta Ur
Irekiak Galea Klubeko igerilaria, bigarren pos-
tu bikaina lortu zuen ekainean Vigoko uretan
egin zen Batalla de Rande proban, ehun partai-
de ingururekin. 27 kilometroko zeharkaldia da,
igerian, Rodasko hondartzatik (Cies uharteak)
San Simon uharteraino, estatuko egutegiaren
barruan gogorrenetakoa eta zorrotzena. Eneko
Saezmiera taldekidea hirugarren izan zen sail-
kapen nagusian, eta lehena neoprenorik gabe.

Dobletea Javier Padron
estropadalariarentzat
Abrako uretan

Javier Padrén estropadalari kanariarrak neu-
rria hartu dio Abrari; izan ere, duela bi aste J80
klaseko Espainiako Txapelketan bezala, joan
den asteburuan erabateko garaipena lortu zuen
modalitate bereko Europako Txapelketan, bere
belaontziarekin, Eurofrits & Aviko NWF. Gaz-
teen ontzirik onena Daniel Madrazoren Pariales
izan zen; emakumeen ontzirik onena Cati Dar-
derren Sal; eta mistoarena Eric Brezellec fran-
tziarraren Mojito Arkea Banque.

Nicolas Bastard
munduko txapelduna
Optimist klasean

Nicolds Bastard, RCMA-RSCko José Luis de Ugar-
te Bela Eskolako estropadalaria, munduko txapel-
duna izan da Espainiarekin, Optimist klasean.
Taldekako txapelketa hau Tangerren (Maroko)
izan zen ekainean, eta Nicolasen igoera berresten
du, Warm Up Event ere irabazitakoa baita, Mun-
duko Txapelketaren aurreko estropada. Estatuko
sailkapeneko lehen sailkatua da eta Optimist Ex-
cellence Cup koparen irabazlea, txapeldunordea
estatuko txapelketan eta 3. Espainiako Kopan.

